Зал бәйрәмчә бизәлгән. 

Тәрбияче: Исәнмесез, балалар! 

         Ашлык булып җирдә үсә-

         Уңыш бит ул Сөмбелә!

         Бөтен җирне нурга күмә-

         Кояш кебек Сөмбелә!

 Без бүен Сөмбелә бәйрәменә җыелдык. Борын-борын заманнардан ук татар халкы, көз җиткәч, уңыш бәйрәмен уздыра торган булган. Бу бәйрәмне Сөмбелә дип атаганнар. Сөмбелә бәйрәмен кырлардан, бакчалардан барлык уңыш җыелып, амбарларга урнаштырылгач үткәргәннәр. Татар халкы үзенең җырлары. Биюләре аша көзгә, мул уңыш өчен, рәхмәтен белдергән. Авлдагы иң матур кызны Сөмбелә итеп билгеләгәннәр һәм аның белән бергә биегәннәр, җырлаганнар, уйнаганнар. Без дә бүген сезнең белән Сөмбелә бәйрәмен билгеләп үтәрбез. Бәйрәмебезне күңелле җыр белән башлыйбыз.

                   Җыр: “Көзге яфраклар”  1нче төркем балалары җырлый.

Тәрбияче: Без көзне бик сагынып каршы алдык. Аның турында матур шигырьләр дә өйрәндек.

          Шигырьләр:  “Алтын көз”  Р. Вәлиева. Укый Ландыш Апсагитова. 7 т.

                                    “Көз” К. Нәҗми.  Укый Рамзан Яхин. 5т.

                                   “Сары яфраклар”М.Җәлил. Укый Глеб Мамонтов. 5 т.

Тәрбияче: Билгеле инде бер генә бәйрәм дә күңелле биюдән башка үтми. Без дә бүген матур татар биюен күрербез.

                   Парлы татар биюе. 1нче төркем балалары бии.

Тәрбияче:  Балалар, татар халкының  бик күп моңлы-җырлы уеннары бар. Бәйрәмнәрдә бу уеннар бигрәктә күп уйналган. Без дә сезнең белән татар халык уеннарын беләбез. Әйдәгез уйнап алыйк.

 Җырлы уен: “Кәрия-Зәкәрия”  9 нчы төркем балалары уйный.

 Җырлы уен: “Бар матур бакча” 7 нче төркем балалары уйный.

Җырлы уен: “Яшел яулык” 1 нче төркем балалары уйный.

Тәрбияче: Балалар, татар халкы бәйрәмнәрдә узара тизлектә, җитезлектә, тапкырлыкта ярышканнар. Моның өчен алар төрле хәрәкәтле уеннар уйлап чыгарганнар. Мин дә бүген сезгә бераз ярышып алырга тәкъдим итәм.

                               Эстафеталы уен: “Уңыш җыю”

Ике командада дүртәр бала уйный. Залның бер башына ике кыршау куела. Кыршау эчендә дүртәр яшелчә. Залның икенче башында ике чиләк. Балалар яшелчәләрне берәмләп чиләкләргә ташыйлар. Беренче ташып бетергән команда җиңүче санала.

                                Эстафеталы уен: “Пешекчеләр”.

     Уенда ике бала катнаша. Зур кыршау эчендә, тигез өлештә, яшелчәләр һәм җиләк-җимешләр. Балалар читтә торган чиләкләргә берәм-берәм җиләкләр һәм яшелчәләр ташыйлар. Кемнең компот, кемнең щи пешргәнен алдан сөйләшеп куела. Беренче ташып бетергән бала җиңүче санала.

  Тәрбияче: Булдырдыгыз, балалар. Сез бик җитезләр икәнсез! Хәзер, матур җыр тыңлап, ял  итеп алыйк.

                  Җыр: “Көзге сөйләшү”. 7 нче төркем балалары җырлый.

Тәрбияче: Балалар, без шау-гөр килеп бәйрәм иткәндә, көз, сиздермичә генә килеп, безгә бүләк калдырып киткән. 

                    Көз күчтәнәчләре белән сыйлану.

Тәрбияче: Бәйрәмебез шуның белән бетте. Сау булыгыз.

Репертуар:   1. Җыр: “Көзге яфраклар”  Р.Вәлиева сүз.  Л.Болгари муз.

                        2. Җыр: “Көзге сөйләшү”  Ш.Галиев сүз. Ф.Мортазин муз.

                        3. Бию: “Парлы бию”

                        4. Көз турында шигырьләр.

Җиһазлау: Бер зур кыршау, ике кечкенә кыршау, ике чиләк, яшелчә һәм җиләк-җимеш муляжлары, руль, кишер һәм алма битлекләре.

